
Ўткир респиратор юқумли касалликлар қарши эмлаш жараёнининг замонавий усулла-
рини амалиётга жорий этиш, иммун тизимининг ишлаш механизми, секретор жараёни, 
унинг морфологик асослари ҳақида чуқур билимга эга бўлиши талаб этади. Бундан 95 йил-
лар илгари А.М. Безредка томонидан маҳаллий иммунитет назарияси ишлаб чиқилди. Бу 
назария биринчи бор юқумли касалликларга қарши эмлашнинг перорал усулини қўллаш-
нинг асоси бўлиб хизмат қилади [13,14,24]. 1960 йилларгача маҳаллий иммунитет ҳосил 
қилиш, вирусли юқумли касалликлардан ҳимоя қилиш жараёнининг аҳамияти ҳақида 
маълумотларни йиғиш даври бўлди. Аммо бу жараённинг ҳақиқий механизми (табиати) 
етарли даражада ўрганилмаган эди. J. Hermans 1959 йилда “иммуноглобулин А” (IgA) тури-
ни аниқлагандан сўнг эса, иммун жараёнининг баъзи жиҳатлари аниқ бўла бошлади 
[25,26,27,30]. T. Tomasi 1960 йилларда IgA шиллиқ қаватларнинг маҳаллий плазматик 
ҳужайралари томонидан ишлаб чиқарилишини аниқлади. Бундай фундаментал тадқиқотлар 
иммунитет тушунчаси ва иммунопрофилактика жараёнининг янги асрининг бошланишига 
сабаб бўлди [20,28,29]. 

Кейинги бир неча йиллар давомида олиб борилган тадқиқотлар шуни кўрсатдики, IgA 
нинг асосий биологик аҳамияти организмнинг шиллиқ қаватларини юқумли антигенлардан 
ҳимоя қилиш эканлиги тасдиқланди. 

Ҳозирги вақтда болаларни турли юқумли касалликлардан ҳимоя қилишнинг энг қулай 
ва табиий усули, бу пассив лактоген иммунитет деб тан олинган. Бундай фоал бўлмаган им-
мунитетнинг асосий медиатори эса, она сути таркибидаги IgA борлигидир. “Шиллиқ 
қаватларнинг умумий иммун тизими” тушунчаси, ташқи шиллиқ қаватларнинг махсус 
ҳимоя тизими бўлиб, организмнинг иммун тизимига боғлиқ бўлмаган ҳолда фаолият кўрса-
та олади. Шиллиқ қаватлар иммун тизими, ошқозон-ичак йўли шиллиқ қавати лимфоид 
тўқимаси (GALT-gut associated limaoid tissie), бронхлар шиллиқ қавати лимфоид тўқимаси 
(BALT- bronchus associated lumfoid tissue), ҳиққилдоқ, сўлак безлари, сут безлари ва ўпка-
нинг респиратор қисми шиллиқ қаватининг иммунокомпонент ҳужайраларини ўз ичига ола-

Ушбу мақолада нафас олиш аъзолари шиллиқ қават иммун тизимининг шаклланиш механизмларини 
ўрганилган илмий адабиётлар таҳлил қилинган. Шу билан бирга бу механизмларнинг ўрганилмаган жиҳатла-
ри аниқланиб, ҳазм тизими, сут бези иммун тизими билан ўзаро алоқаларининг морфофункционал асослари 
баён этилган. 

В статье изучены литературные данные, которые посвящены определению механизмов образования 
иммунных систем слизистой оболочки органов дыхательной системы. Тем самым установлены некоторые 
морфофункциональные основы и закономерности механизмов образовании и взаимосвязь между иммунной 
системой слизистых оболочек пищеварительной системы, дыхательной системы и молочной железы. 

ди. Бу тизимни ҳосил қилувчи аъзоларни бирлаштириб турувчи умумий механизмнинг 
мавжудлиги ва энг асосийси уларнинг барчасида IgA нинг синтези ёки миграциясидир. 

Маҳаллий иммунитет механизмини инобатга олсак вакцина профилактика, яъни орга-
низмни турли хил патоген агентлар ва антигенлардан ҳимоя қилишининг кўлами йилдан-
йилга ортиб бормоқда. 

Шу жумладан нафас олиш аъзоларининг турли юқумли касалликлардан ҳимоя қилиш, 
бугунги кун тиббиётининг долзарб муаммоларидан бири бўлиб қолмоқда. Масалан, COVID-
2019 ва унинг социалэкономик оқибатлари. 

Бронхлар шиллиқ қаватининг лимфоид тўқимаси (BALT-bronchus associated lymphoid 
tissure), ҳалқум, сўлак безларининг иммунокомпонент ҳужайралари нафас олиш тизимининг 
иммун хусусиятини ҳосил қилувчи тузилмалар ҳисобланади [1,2,5,6]. 

Нафас олиш аъзоларининг шиллиқ қавати доимий равишда ҳаво орқали турли хил ёт 
агентлар ва патоген микроорганизмлар таъсирига учрайди. Аммо организмнинг ҳимоя тизи-
ми мавжудлиги сабабли, фақат баъзи ҳолатлар патоген микроорганизмлар нафас олиш тизи-
мининг қуйи қисмларига ўта олади [9,10,11]. Юқори нафас йўлларининг анатомо-
физиологик ўзига хос тозалаш тизими мавжудлиги сабабли, ўлчами 10-20 мкм бўлган зарра-
чалар бурун-ҳалқумда чўкиб қолади ва ўлчами 3 мкм кичик бўлган заррачаларгина 
бронхлар тизимига ўта олади холос [18].  

Ҳалқум рефлекси, киприкчали ва шиллиқ ишлаб чиқарувчи қадаҳсимон ҳужайралар, 
ҳаво орқали кириб келаётган ёт заррачалар, микробларни тутиб қолади ва ташқарига чиқа-
риб юборади. Нафас олиш азоларининг интерферон, лизоцим, лактоферин каби махсус бўл-
маган ҳимоя компонентлари ҳам турли патоген микроорганизмларга қарши курашда муҳим 
аҳамиятга эга. Бундан ташқари ўпканинг алъвеолар макрофаклари, яъни фагоцитар ҳимоя 
тизими ҳам мавжуд [3,4,7,8]. Ўпка тўқиммасига Т- лимфоцитлар қон томирлари орқали ки-
риб келади. Нафас тизимининг махсус ҳимояси эса, асосан иммуноглобулин А нинг фаоли-
яти билан боғлиқ. 

Нафас олиш тизими шиллиқ ости қаватида лимфоид тўқималар йиғиндиси –BALT 
таркибида иммуноглобулин синтез қилувчи ҳужайралар жойлашган. Баъзи илмий ишларда 
бурун бўшлиғи, трахея, бронхлар ва ўпканинг газ алмашинувчи қисмида IgA синтез 
қилувчи ҳужайралар кўпчиликни ташкил қилади деган фикрлар билдирилган [12,14,16]. 
Бундан ташқари аэрозол ва интраназал киритилган турли агентлар нафас олиш тизими шил-
лиқ қаватида IgA нинг синтезини кучайтиради. Бундай ҳолатда фаолсизлантирилган 
агентларнинг таъсир кўлами камайиб боради. Юқорида айтиб ўтганимиздек, BALT ва 
GALT тизимлари ўртасида иммунологик алоқалар бўлиб, бу алоқалар организмнинг уму-
мий иммун тизими доирасида амалга ошади. Баъзи илмий тадқиқотчилар [13,15,17]. IgA-
ишлаб чиқарувчи бронхлар шиллиқ қавати лимфоид тўқималарининг бошланғич ҳужайра-
лари антиген таъсирланиш натижасида бронхлар шиллиқ қаватидан сут безига кўчиб ўтиб, 
у ерда IgA синтез қилувчи янги ҳужайралар клонини ҳосил қилади деган механизмини илга-
ри суради. Аммо бошқа илмий тадқиқотлар [23] бундай механизмни инкор этади. Илмий 
тадқиқотларда BALT, GALT (gitassociated lymphoid tissue) ва сут безларининг иммун тизи-
ми ўртасида иммунологик алоқалар мавжудлиги баён этилган [13,15,17]. Антигенлар таъси-
рида фаоллашган IgA ишлаб чиқарувчи ҳужайралар нафас олиш тизими аъзоларининг шил-
лиқ қаватидан қон ва лимфа тизими орқали сут безларига кўчиб ўтади ва IgA ни ишлаб 
чиқара бошлайди. Она чўчқаларни Ауски касаллигининг вирулентли вирусини интаназал 
эмлаш натижасида, сут бези секретида вирус нейтралловчи махсус антитела IgG топилган 
ва унинг миқдори лактация жараёнида камайиб борган. Тажрибалардан олинган маълумот-
ларга асосланиб шуни айтиш мумкин, яъни Ауски касаллиги вируси тушиши ва кўпайиши 
юқори нафас йўлларида боради. Бунда бронхоальвеоляр лимфоид тўқима ва сут бези ўрта-
сида юқори иммунологик натижаларга эришиш учун антигенлар ўпканинг пастки респира-
тор қисми иммунокомпонент ҳужайралари билан таъсир этиши шарт бўлган омиллар ҳисо-
бланади. Иммун тизимининг бундай механизми она чўчқаларни Ауски вирусининг штами 
билан интерназол юбориб, уларнинг сут бези секретида ушбу вирусга қарши курашувчи ан-
титела, яъни иммуноглобулин G ни аниқлаш йўли билан исботлаб бердилар [19,20]. Она 
чўчқаларни гастроэнтерит вируси вакцинаси билан интраназал эмлаш натижасида тадқиқот-
чилар вирус нейтралловчи антителаларини сут бези секрети бўлган ўғиз сути ва сутда жуда 

юқори миқдорини аниқладилар. Бунда IgA ва IgG миқдори бир хил юқори даражада эканли-
ги маълум бўлди. Шу сабабли шиллиқ қаватлар орқали тирик вакциналар билан эмлаш, па-
рентерал эмлашга нисбаттан фойдаси кучлироқ эканлиги маълум бўлди [21,22,23].  

Хулоса қилиб айтганда, эмлаш учун энг қулай ва фойдали бўлган шиллиқ қаватлар 
орқали тирик вакциналардан фойдаланишнинг афзалликларини билган ҳолда, унинг янги-
янги усуллари ва тартибини ишлаб чиқиш мақсадга мувофиқдир. Бундай эмлашларда орга-
низм иммун тизимининг барча механизми ишлаши, унинг фойдаси ва турғунлигининг 
юқори бўлишини таъмилайди. 

